
1. Innleiing 


Denne granskinga skal ta føre seg situasjonsbetinga variasjon, nærare bestemt: korleis ein 
 snakkar ulikt i forskjellige situasjonar. I Noreg seier ein i dag at den språklege toleransen er 
 høg. Dialekta ein har skal vera gangbar i alle situasjonar, men er ho eigentleg det? Ein skal 
 ikkje langt tilbake i tid før det var meir vanleg å tenka at formelle situasjonar kravde eit meir 
 formelt språk, at den lokale dialekta ikkje kunne nyttast i akademiske høve eller på talarstolen 
 i kyrkja. Så seint som i 1972 skreiv Stemshaug:  


For bygdefolk vil rett nok språkbruken i mange telefonsamtalar, ved besøk i forretningar og på 
 offentlege kontor (særleg utanfor bygda), ved møte og tilstellingar og ved samtalar med 


”øvrigheita”, ikkje minst embetsmennene, bli skriftspråk- eller bymålsorientert (s. 57). 


Ein ser på dialektbølgja som slo innover landet på 70-talet, som eit startskot for den språklege 
 toleransen, og ”hovudresultatet av dialektreisinga ser ut til å bli varig: eit stort spelerom for 
 regional og personleg variasjon i talemålet i dei aller fleste sosiale samanhengar” (Torp og 
 Vikør 2003: 270). Det er difor interessant å gjera ei systematisk gransking som undersøker 
 om språkbrukarar frå bygda i dag, handlar i tråd med denne språklege toleransen, eller om dei 
 vil snakka annleis i møte med ein austlending.  


1.1 Problemstillingar 


Hovudproblemstillinga og målet med avhandlinga er å finna ut følgjande: ”Utløyser ulike 
 situasjonar ulik språkbruk?” Etter å ha svart på dette spørsmålet kan det au vera interessant, 
 dersom det viser seg at informantane endrar språkbruken sin, å sjå korleis ein kan 


karakterisera endringa dei viser. Er vekslinga såpass tydeleg at det kan kallast kodeveksling, 
 og kan vi i så fall seia at dei går over til eit standardtalemål, eller er det eit stilskifte vi ser? 


Kan vi seia at informantane knotar? Her vil det teoretiske rammeverket med ulike omgrep for 
 nettopp tilpassing av talemålet vera til stor hjelp og gje oss eit grunnlag for å diskutera desse 
 spørsmåla.  


1.2 Empirisk grunnlag og teoretisk rammeverk 


Som utgangspunkt for granskinga har eg sett til Labov sine kategoriar careful og casual 
speech (Labov 1991: 79), eller formell og uformell tale som det har blitt kalla på norsk. Eg 
har difor konstruert to ulike intervju: eit formelt og eit uformelt, for å sjå korleis desse to 
situasjonane påverkar språkbruken til informantane. Tettstadene Nærbø og Varhaug i Hå 



(11)kommune på Jæren er grunnlaget for granskinga. Eg kjem sjølv frå Nærbø og har difor 
 forholdsvis god oversikt over korleis språkfellesskapa eg skal granska er. Grunnen til at to 
 stader er valde ut, er at eg tykkjer det kan vera interessant å sjå om dei skilnadene som finst 
 mellom desse tettstadene gjev ulike utslag reint språkleg. Intuitivt trur eg at informantane frå 
 Nærbø vil tilpassa seg i større grad og generelt bruka fleire alternative variantar enn 


informantane frå Varhaug. Åtte informantar frå kvar av stadene i livsfasane yngre og midaldra 
 er plukka ut, og alle har vore gjennom både det formelle og det uformelle intervjuet. Dei 
 potensielle endringane språkbrukarane viser, vil bli kvantifiserte gjennom dei 11 språklege 
 variablane som er plukka ut, i tillegg vil dei bli stilte saman med dei sosiale variablane kjønn, 
 livsfase og heimstad for å sjå om dei ulike gruppene språkbrukarane høyrer til i, gjev utslag 
 på språkbruken. Resultata vil bli drøfta i lys av sosiolingvistisk teori som dreier seg om 
 korleis og kvifor vi menneske tilpassar språkbruken vår til ulike situasjonar.  


1.3 Strukturen i avhandlinga 


Etter innleiinga følgjer eit kapittel om dei to tettstadene Nærbø og Varhaug og korleis dei er 
 bygde opp. Kapittelet vert avslutta med ei kort framstilling av korleis dialekta er på staden. 


Kapittel 3 er ei historisk aktualisering som går tilbake i norgeshistoria for å sjå korleis det kan 
 ha seg at språkbrukarar har ein tendens til å endra talemålet etter kva situasjon dei kjem opp i. 


Det fjerde kapittelet set avhandlinga inn i eit teoretisk rammeverk som vil gje omgrep og 
grunnlag for å drøfta resultata. Kapittelet munnar ut i sju hypotesar for kva resultat det 
innsamla materialet vil gje. Generell metodeteori og utgreiing om metoden som er nytta i 
denne avhandlinga, vil bli presentert i kapittel 5. Det påfølgjande kapittelet gjev eit oversyn 
over resultata som er henta ut frå intervjua, strukturert etter dei 11 språklege og tre sosiale 
variablane. Deretter vert desse drøfta i kapittel 7 der au hypotesane og den overordna 
problemstillinga får svar. Til slutt vil kapittel 8 samanfatta avhandlinga i korte drag.  



(12)
2. Nærbø og Varhaug 


For å få innsikt i språkbruken på ein stad er det innanfor sosiolingvistisk tankegang naudsynt 
 å kjenna til opplysningar om det samfunnet språket eksisterer i. Eg vil i denne delen gje ei 
 framstilling generelt av Hå kommune som heilskap, først ei geografisk avgrensing (2.1) og 
 deretter demografien (2.2). Dinest vert fokuset retta mot samferdsel (2.3) og næringsverksemd 
 i kommunen (2.4). Tettstadene Nærbø og Varhaug vil så verta framstilte (2.5), før dei ulike 
 delane vert summerte opp, og eg argumenterer for kvifor ei framstilling som denne er av 
 interesse for avhandlinga (2.6). Til slutt følgjer ei kort framstilling av talemålet på staden 
 (2.7). 


2.1 Geografisk avgrensing 
 Tettstadene Nærbø og Varhaug ligg 
 begge i Hå kommune, som er ein 
 relativt ny kommune frå 1964 på 
 cirka 255 kvadratkilometer. Heile 
 kommunen er markert som eit raudt 
 felt på kartet1 til høgre, medan 
 Nærbø og Varhaug er markerte med 
 kvar si gule stjerne. Kommunen 
 grensar ”i nord til Klepp og Time, i 
 øst til Bjerkreim og i sør til 


Eigersund kommuner” (Thorsnæs 
 2014). I 1964 blei han slått saman av 
 dei tidlegare kommunane Nærbø, 
 Varhaug og Ogna (ibid.). Frå 1837 
 var Nærbø og Varhaug derimot 
 samla under Hå herad. I 1877 vedtok 
 formannskapet å dela vegstellet i 
 tillegg til fattig- og skulestellet 
 mellom Nærbø og Varhaug, men dei  


Figur 1: Kart over Hå kommune.  


                                                                                                                                                                        


1 Kartet er henta frå https://maps.google.no.



(13)var ikkje for at Hå herad skulle løysast opp (Obrestad og Reiestad 1939: 46). Likevel vart dei 
 to skilde frå kvarandre i 1893, og dei fungerte då som Varhaug herad og Nærbø herad.  


Ein seier at Hå kommune er del av det større området Jæren. Dette området har vorte definert 
 på ulike måtar. Tor Time definerer det med allusjon til Garborg som ”det ’7 miler’ låge sør-
 vestlege kystlandet frå Stavanger i nord til det kuperte Dalane-landskapet i sør” (1973: 1). 


Store norske leksikon har au ei liknande inndeling (Thorsnæs 2012). Eg vel å halda meg til 
 den noko snevrare definisjonen som au Bøe (2013) nytta i si avhandling, og ser på Jæren som 
 dei tre kommunane Hå, Time og Klepp. Dette er i dag ein meir hendig definisjon, fordi dei tre 
 kommunane står fram som meir eller mindre homogene. Dei er alle prega av jordbruket, og 
 dei urbane sentera er forholdsvis småe. Området som då vert liggande nord for Jæren, altså 
 Stavanger- og Sandnesområdet, er prega av byane som større urbane senter og som regionale 
 senter.  


2.2 Demografi 


Figur 2: Prosentvis auke i folketalet i Rogaland og Hå 2003-20132.


Dei seinare åra har Hå kommune opplevd sterk folkeauke. Lokalavisa Jærbladet skreiv 10. 


mai i 2013 på leiarplass om ”Veksesmerter i Hå kommune” (Jærbladet 2013). Dei skreiv om 
 korleis folketalet i kommunen ”[v]ed utgangen av 2012, ti år før prognosane i 


                                                                                                                                                                        


2 Alle figurar som dreier seg om folketal i dette kapitlet, har eg laga i Excel basert på tal henta ut frå 
 statistikkbanken til Statistisk sentralbyrå. Dei aktuelle tabellane kan hentast ut her: 


https://www.ssb.no/statistikkbanken/selectvarval/Define.asp?subjectcode=&ProductId=&MainTable=Folkemen
 gd1951&nvl=&PLanguage=0&nyTmpVar=true&CMSSubjectArea=befolkning&KortNavnWeb=folkendrhist&

(14)kommuneplanen, var [på] 17.365” (ibid.). Store norske leksikon på nett peikar òg på at 
 folkeauken i Hå kommune har vore stor. Frå 2003 til 2013 hadde Rogaland generelt ein auke 
 på 1,6 prosent årleg, medan Hå kommune låg på 2 prosent (Thorsnæs 2014). Dette kjem fram 
 av figur 2. 


Figur 3: Folketal Hå kommune 1965-2013.   


Den sterke auken i kommunen har ikkje berre gjeve utslag dei seinare åra. Ser ein på veksten i 
 sin heilskap sidan kommunen vart til, har han 


vakse til nesten dobbel storleik frå 9004 


innbyggarar i 1965 til 17 635 i 2013. Det kan vi 
 sjå av figur 3. Jærbladet meiner denne auken 
 skuldast innflytting, men tal frå Statistisk 
 sentralbyrå viser derimot negative tal for 
 nettoinnflytting. Som vi kan sjå av tabell 1, har 
 kommunen eit overskot av innflytting i 2010 på 
 292 personar. Før dette har det ikkje vore noko 
 innflyttingsoverskot sidan 1975 om ein ser 
 tilbake i femårsbolkar. Dermed er veksten i 
 kommunen nøydd til å koma av naturleg vekst, 
 altså positiv differanse mellom  


Tabell 1: Nettoinnflytting per år, Hå kommune. 

1965  118 


1970  472 


1975  85 


1980  -109 


1985  -53 


1990  -120 


1995  -93 


2000  -29 


2005  -31 


2010  292 



(15)fødslar og dødsfall. Med tanke på det språklege fellesskapet viser dette at samfunnet er 
 forholdsvis homogent. Likevel må ein hugse på at sjølv om innflyttinga til kommunen viser 
 låge eller negative tal i tabellen, så er det ikkje dermed sagt at ingen flyttar inn. Oversikta 
 viser nettoinnflyttinga, altså innflytting og utflytting slått saman, og fortel ikkje nødvendigvis 
 at ingen har flytta inn, men berre at fleire har flytta ut enn inn. Ho kan heller ikkje fortelja oss 
 om dei som flyttar inn, er tilbakeflyttarar, eller om dei kjem frå andre delar av landet. Tala er 
 likevel så låge når ein ser på kommunen samla, at desse ikkje kan ha ein betydeleg 


innverknad på språksamfunnet. Ein annan faktor som kan ha innverknad på språksamfunnet 
 er mobiliteten til innbyggarane.  


2.3 Samferdsel 


Jærbanen ”hev gjort sitt til at deling av heradet snart vart heilt naudsynt”. Dette peikar 


Obrestad og Reiestad (1939: 46) på når dei skriv om kvifor Hå herad etter kvart vart nøydd til 
 å bli delt inn i Nærbø og Varhaug. I 1866 vart Jærbanen drøfta for fyrste gong, og allereie i 
 1878, 12 år seinare, stod bana klar for opning (ibid.). Argumenta for å få bane var at Jæren 
 lenge hadde lege isolert. Vegane var dårlege, og dei hadde ingen hamner mellom Sirevåg og 
 Tananger (Risa 1990: 65). Mellom Sandnes og Eigersund var det ingen større tettstader, og då 
 togstasjonane til Jærbanen blei bygde, var det på ”folketome lyngheier” (ibid.). Bygginga av 
 togbanen skunda difor au på utbygginga av vegnettet inn til dei tre jernbanestasjonane Nærbø, 
 Varhaug og Vigrestad (Obrestad og Reiestad 1939: 49). Dermed voks tettstadene etter kvart 
 opp rundt stasjonane.  


Frekvensen på avgangane til Jærbanen er i dag ulik på Nærbø og Varhaug. I rushtida er det 
 stort sett likt, men sett bort i frå det har Nærbø avgangar to gonger i timen, medan Varhaug 
 berre har éin gong i timen (nsb.no3). Dermed er det lettare å koma seg inn til Stavanger frå 
 Nærbø, bussar går der ikkje. Reisetida med tog frå Nærbø og Varhaug til Stavanger er 
 høvesvis 37 til 45 minutt (ibid.).  


Bilvegen inn til Stavanger har au blitt forbetra dei seinare åra. I 2007 stod den nye riksveg 44 
 frå Skjæveland til Stangeland klar (Statens Vegvesen 2007). Vegen kortar ned reisetida frå 
 Jæren til Stavanger. I tillegg syter han for at køen flyt betre i rushtida. Frå Nærbø og Varhaug 


                                                                                                                                                                        


3 Avgangstider er funne ved å laga eigne rutetabellar for Nærbø-Stavanger og Varhaug-Stavanger på 



(16)tek det frå 45-47 minutt å køyra dei cirka fire mila inn til Stavanger4. Med andre ord er det 
 lagt til rette for lettare pendling mellom Jæren og Stavanger.  


SSB viste i 2002 til at nær ein tredjedel av alle sysselsette er pendlarar (ssb.no 2002). Hå 
 kommune låg forholdsvis nært dette gjennomsnittet rundt tusenårsskiftet. I tabell 25 ser vi at 
 37 prosent av dei sysselsette i Hå pendla ut frå kommunen i 2000 (Stavanger-statistikken 
 2013a). Fram til i dag har dette talet stige jamt og låg i 2012 på 44 prosent. Av alle pendlarane 
 i Hå, var det 37 prosent som pendla til Stavanger eller Sandnes. Time kommune har noko 
 høgare tal enn Hå med 61 prosent som pendla ut i 2012. 49 prosent av desse pendla til 
 Stavanger eller Sandnes. Klepp har likevel dei høgaste tala i området med 64 prosent 
 utpendlarar i 2012. Der var det 53 prosent av desse som pendla til Stavanger eller Sandnes. 


Det kan altså sjå ut til at jo nærmare Stavanger kommunen ligg, dess fleire utpendlarar er der, 
 både generelt og til Stavanger og Sandnes. Dette stemmer au med SSB sine konklusjonar som 
 seier at ”de fleste pendlerne kommer fra omegnskommunene” til dei store byane (ssb.no 
 2002).  


År  Hå   Time  Klepp 
 Prosent som pendlar ut av kommunen   2000  37  54  59 


2005  39  56  61 
 2010  42  59  64 
 2012  44  61  64 
 Prosent til Stavanger/Sandnes  2012  37  49  53 
 Tabell 2: Utpendling frå Hå og dei nærliggande kommunane i nord. 


2.4 Næringsverksemd  


Jærbuen hadde ord på seg for ikkje å vera den mest arbeidsame på 1800-talet. ”Man kan just 
 ikke rose mannfolkenes arbeidsomhet, og enn mindre deres hendighet” skriv P. Flor om dei i 
 1810 (sitert som i Obrestad og Reiestad 1939: 141). Dette har heldigvis endra seg. Mange av 
 informantane mine trekte fram nettopp arbeidsvilje og dugnadsånd når eg bad dei beskriva 
 jærbuen. ”Sanninga er nok ogso den at sjølve folket meir og meir har vist ein seig 


framstegsvilje, eit pågangsmod, ei framdrift og ei arbeidsevna, ei evna til å nytta alle sjangsar, 
 som har vorte eit særmerke for folket” (Obrestad og Reiestad 1939: 160). Dette kjem au fram 


                                                                                                                                                                        


4 Reisetida er basert på vegskildringar frå https://maps.google.no. 


5 Tabellen er laga på tal henta frå den første tabellen og tabell nummer 2: ”Pendlingsstrømmer” i Stavanger-
statistikken: http://statistikk.stavanger.kommune.no/arbeid_05r.html 



(17)når fleire av informantane fortel at arbeidsgjevarane ynskjer tilsette som held til ”sør for 
 Skjævelandsbrua6”.  


Gardane ligg tett i Hå kommune, men sysselsett likevel ikkje meir enn ni prosent av dei som 
 er i jobb. I følgje kommunen sine eigne sider er han trass i dette den viktigaste 


jordbrukskommunen i landet (Kolnes 2013). Det har likevel ikkje alltid vore slik. Tor 


Obrestad og Lars M. Reiestad skriv om korleis jorda på Jæren blei sett på som steinete og lite 
 eigna for jordbruk tidleg på 1800-talet; ikkje var det mykje pengar til å få gjort noko med det 
 heller (Obrestad og Reiestad 1939: 141). Fokuset var den gong på korn, medan det i dag er 
 husdyrhald, og då spesielt storfe, som er hovudnæringa (Thorsnæs 2014).  


Ei anna næring som er nært knytt til jordbruket, og som har vore og er viktig for Hå 
 kommune, er meieridrifta (Thorsnæs 2014). På Nesheim utanfor Nærbø blei det første 
 meieriet i landet oppretta i 1854, vel å merka eit privatmeieri (Obrestad og Reiestad 1939: 


163). Heilt fram til i dag har denne næringa vore viktig for kommunen. I 2012 stod det nye 
 meieriet på Nærbø klart, Noregs største (Rambøll). Det skal betena heile Jæren. Prosentvis 
 jobbar 18 av dei sysselsette i kommunen innanfor industrien (Stavanger-statistikken 2013b). 


Eg vil meina at meieridrifta må gå inn under desse prosentane. Det gamle meieriet på 
 Varhaug har blitt bygt om og husar no Fjordland sin ferdigmatproduksjon. Dette inngår au i 
 den lokale industrien. Andre viktige næringar i kommunen er helse- og sosialtenester med 17 
 prosent av dei sysselsette, 13 prosent jobbar innanfor bygg- og anleggsverksemd, medan 12 
 prosent driv innanfor varehandel og motorvognreparasjonar (ibid.). Det finst og andre 
 næringar i kommunen, men eg har valt å utelata dei som sysselsett under ni prosent av 
 befolkninga. 


2.5 Tettstadene Nærbø og Varhaug 


Grunnen til at nettopp tettstadene Nærbø og Varhaug er valde, er ikkje berre at Nærbø er min 
 heimstad, og at eg kjenner forholdsvis godt til dialekten både der og på Varhaug. Dei er òg 
 interessante med tanke på komparasjon fordi dei på mange måtar er forskjellige trass i alle 
 likskapane, og fordi det er berre sju kilometer mellom dei.  


                                                                                                                                                                        


6 Uttrykket ”sør for Skjævelandsbrua” vert av innbyggarane nord for brua nytta nærast som eit skjellsord og som 
eit tydeleg skilje på det rurale og det urbane Jæren. Brua ligg i skiljet mellom Klepp og Sandnes. Blant dei som 



(18)Begge tettstadene består av ein sentrumskjerne med større kringliggande område som høyrer 
 til tettstaden. Desse områda er prega av gardar og jordbruk. Nærbø ligg lengst nord i Hå og 
 dermed tettast opp til Bryne, som er den næraste byen. Varhaug ligg berre om lag sju 
 kilometer frå Nærbø, som næraste tettstad mot sør. Som ein kan sjå av figur 4, er Nærbø 
 betrakteleg større enn Varhaug når det gjeld folketal. Likevel har begge tettstadene hatt 
 prosentvis ganske stor auke dei seinare åra. Varhaug har vakse frå 2282 innbyggarar i 2000 til 
 2857 i 2012, noko som er ein auke på cirka 33,5 prosent. Nærbø på si side har vakse frå 4755 
 innbyggarar i 2000 til 64317 i 2012 og har dermed hatt ein vekst på cirka 40,4 prosent.  


Figur 4: Folketal på Nærbø og Varhaug 2000-2012 


Det administrative senteret i kommunen ligg på Varhaug. Både lensmannen og rådhuset er 
 plasserte der. Trass i dette er det Nærbø som står fram som det urbane senteret i den grad det 
 kan kallast urbant. Nærbø har to handlesenter med fleire butikkar der ein kan få kjøpt mat, 
 klede, sko, bøker, elektriske artiklar og anna. Fleire av dei midaldra informantane frå Varhaug 
 fortel at dei gjerne reiser til Nærbø når det er noko dei treng anna enn daglegvarer. Dei har 
 butikkar på Varhaug au, men ikkje i så stor grad som på Nærbø.  


                                                                                                                                                                        


7 Innbyggartala er ikkje heilt nøyaktige. Etter samtale med ansvarleg for statistikk i Hå kommune fekk eg veta at 
 tala SSB opererer med, berre inkluderer dei som bur på tettstadene Nærbø og Varhaug. Dei som bur utanfor 
 sentrum, vert dermed ikkje rekna med i SSB sine statistikkar. Grunnen til at eg meiner desse au skal reknast til 
 tettstadene Nærbø og Varhaug, er at dei ikkje har eit eige samfunn der dei bur i den forstand at dei må inn til 
 høvesvis Nærbø eller Varhaug for å handla og gå på skule, i tillegg har dei postnummer til Nærbø/Varhaug, 
 soknar til Nærbø/Varhaug kyrkje og om dei driv med idrett, gjer dei det på laget til Nærbø/Varhaug. Eg meiner 
 dermed at ein må seia dei høyrer til samfunna Nærbø og Varhaug.  

(19)Når det gjeld skular, har Varhaug éin barneskule og éin ungdomsskule, medan Nærbø har fire 
 barneskular, som alle soknar til den same kommunale ungdomsskulen8. I tillegg har dei ein 
 privat ungdomsskule på Nærbø som er driven av misjonsorganisasjonen Norsk Luthersk 
 Misjonssamband og som tek opp elevar frå heile Jæren. Den same organisasjonen driv au ein 
 vidaregåande skule på Nærbø. Men ein stor del av ungdommane reiser frå både Nærbø og 
 Varhaug til Bryne for å gå på vidaregåande skule. Nokre reiser au heilt inn til Stavanger og 
 Sandnes.  


Slik informantane sjølv beskriv heimstaden og nabostaden sin, kjem det fram at samfunna er 
 forholdsvis like. Dei meiner det er koselege stader å bu på, trass i at dei er klare på at det ikkje 
 er dei finaste stadene. Folka er koselege og arbeidssame, landbruket er dominerande, medan 
 idretten og kyrkja er det som pregar lokalsamfunna. Likevel har vi sett at der er nokre skilje 
 mellom dei to stadene. Samanfatta skil altså Nærbø seg frå Varhaug med tanke på nærleiken 
 til den nærmaste byen: Bryne, på folketalet, som au verkar inn på kor mange skular der er og 
 på talet på butikkar og, som vi skal sjå i det neste delkapittelet, på tilgjengelege avgangar med 
 toget til Stavanger.  


2.6 Oppsummering og aktualisering 


Me har sett at Hå kommune har hatt sterk folkeauke dei seinare åra som følgje av 


fødselsoverskot. I tillegg såg me at 44 prosent av arbeidstakarane pendlar ut av kommunen. 


Moglegheita for pendling har blitt utbetra dei seinare åra med hjelp av Jærbanen og den nye 
 riksvegen. Pendlinga er likevel større i dei to nærliggande kommunane Klepp og Time. 


Vidare såg me at industriverksemda står sterkt i kommunen og sysselsett 18 prosent av 
 innbyggarane.  


Nærbø er den største av dei to tettstadene. Andre faktorar som skil dei frå kvarandre, er at 
 Nærbø er det urbane senteret i kommunen medan Varhaug er det administrative, Nærbø ligg 
 nærast Bryne og har høgast frekvens på togavgangane. Likevel har tettstadene mange 
 likskapar: Dei er rurale samfunn der jordbruket står sterkt, kyrkja og idretten har ein viktig 
 plass i lokalsamfunnet og menneska er arbeidsame.  


Som nemnt i innleiinga kan oppbygginga av eit samfunn ha innverknad på språkbruken på 
staden. Språket er eit sosialt fenomen som er avhengig av det kollektive. Hadde ein halde seg 
                                                                                                                                                                        



(20)for seg sjølv, ville ein ikkje ha behov for å uttrykka seg, altså ikkje hatt behov for språk. 


Likevel er språket au avhengig av at individet nyttar språket eller internaliserer språket. Ein 
 kan seia at språket eksisterer i ein vekselverknad mellom kollektivet og individet (Hernes 
 2005). Nettopp på grunn av dette er det naudsynt både å sjå på makrostorleikar og 


mikrostorleikar i granskinga av språk. Makro i denne samanhengen dreier seg altså om 
 samfunnet som språkbrukaren er del av. Kor nær tettstaden ligg til Bryne, kan ha innverknad 
 på kor ofte individa på staden reiser til Bryne og dermed kor stor språkleg påverknad Bryne 
 har. Kor ofte individa reiser til Stavanger, har same typen innverknad. Dette er faktorar som 
 speler inn både på individnivå og på kollektivet. Dei individa som ”reiser ut” tidt og ofte, tek 
 gjerne med seg språkdrag utanfrå. Dersom det er mange individ innanfor eit språkfellesskap 
 som gjer det, kan det føra til at individa i fellesskapet som ikkje reiser så ofte ut, likevel vert 
 påverka gjennom dei individa som gjer det. Mikrostorleikane er dei sosiale faktorane som er 
 spesifikke for kvar enkelt språkbrukar: kva jobb han har, kven han omgåast, kor i bygda han 
 bur og så bortetter. Me skal sjå meir på korleis dette kan ha innverknad på språkbrukaren 
 under 4.3.3 om nettverksteori. Men desse mikrostorleikane er altså au med og verkar inn på 
 heile språksamfunnet, som forklart ovanfor. Poenget med denne framstillinga av Nærbø og 
 Varhaug som samfunn er såleis å gje informasjon om korleis heimstadene til informantane er 
 bygd opp, for dinest å sjå om nettopp dette kan ha innverknad på individa sin språkbruk.   


2.7 Korleis er dialekta på stadene? 


Labov seier at ”the direct observation of language in use presuppose that the outlines of the 
 grammar have been sketched in - that the main possibilities are known" (1991: 202). Han 
 meiner altså at forskaren må ha ei skisse over grammatikken på staden å gå etter når han skal 
 granska eit samfunn. Skissa gjer det lettare å høyra kva variant ein variabel realiserer, fordi 
 ein er førebudd på kva som kan koma, meiner han. Eit anna argument er at det er ein viktig 
 del av konteksten for oppgåva å veta kva slags dialekt ein har med å gjera. Dermed meiner eg 
 ei kort framstilling av dialekten på Nærbø og Varhaug er eit nødvendig bakteppe å ha med i 
 denne avhandlinga.  


2.7.1 Generelt om dialekta 


Dialekta i Hå høyrer til det sørvestlandske talemålet som strekker seg frå Indre Sogn i nord til 
 om lag Lista i Vest-Agder i sør (Hanssen 2010: 169). Språkbrukarane sjølve kallar dialekta 
 jærsk. I denne avhandlinga vil difor ”dialekta i Hå kommune” og jærsk/jærmålet/jærdialekta 
 bli nytta om kvarandre for å gje språkleg variasjon, men viser altså til det same talemålet. 


Sørvestlandsk vert kjenneteikna med a-ending i infinitiv og svake hokjønnsord og vert difor 



(21)kalla a-mål (ibid. s. 170). Særheim peikar på at ”[e]it viktig skiljemerke mellom stavanger- og 
 jærmålet er bruken av æ-lyden. I motsetnad til stavangermålet skil jærmålet mellom lang e og 
 æ, og æ-lyden er svært open og frekvent i dette målet” (Særheim 2011: 117). Dette er au eit 
 særdrag som mange av informantane peikar på. Nokre av trekka Ueland (1975: 10f) held fram 
 som typiske for Jæren er: blaute konsonantar eller lenisering, segmentering og differensiering, 
 svarabhaktivokal, skarre-r, at ”svake og sterke hokjønns-substantiv har same ending i bunden 
 form”, palatalisering av velarar og r-bortfall i ubunden form pluralis og i presens av svake 
 verb (nokre av desse er likevel til dels på veg ut i dag). Enkelte av desse fenomena vil bli 
 nærmare omtalte nedanfor. Fleire har skrive avhandlingar om jærdialekta tidlegare, Tor Time 
 (1973) Eirik Ueland (1975) og Per Sigmund Sævik Bøe (2013) er nokre av dei. Eg vil i stor 
 grad støtta meg til dei to sistnemnde i denne framstillinga av dialekta i Hå kommune.  


2.7.2 Konsonantfonema 


Dialekta på Jæren har 18 konsonantfonem. Retrofleksar er det ikkje, ei heller rulle-r (alveolar 
 r). Sistnemnde rådde derimot i dialekta tidlegare, men er i dag så og seia døydd ut til fordel 
 for den uvulare r-en eller skarre-r-en.  


Labial  Alveolar  Postalveolar  Palatal  Velar/uvular  Glottal 


Plosivar  p/b9 t/d  k/g 


Frikativar  f/v  s  ʃ  ç/j  ʁ  h 


Nasalar  /m  /n  ŋ 


Laterale 


approksimantar 


/l 


Tabell 3: Konsonantfonem i Hå kommune.  


Lenisering 


Hå kommune høyrer til området som har hatt lenisering av korte ustemte plosivar etter vokal 
 (Sandøy 2010: 152, Ueland 1975). Meir folkeleg vert fenomenet kalla blaute konsonantar og 
 dreier seg heilt konkret om når p, t, k går over til b, d, g etter lang vokal (Ueland 1975: 10), 
 noko som fører til at mat, bok og tap vert uttalt /maːd/, /boːg/ og /taːb/. Utbreiinga av dette 
 fenomenet har tradisjonelt vore langs ”’den blaude kyststribå’, altså frå Arendal til og med 
 søre delane av Ryfylke” (Sandøy 2010: 152). Regelen slutta å vera produktiv for mange 
 generasjonar sidan. Det betyr at nye lånord i språket ikkje fell inn under leniseringa, noko vi 
 kan sjå av til dømes lånordet foto (ibid. s. 154).  


                                                                                                                                                                        



(22)Palatalisering av velarar 


Eit anna fenomen som har vore vanleg i dialekta i Hå, er palatalisering av velarar (Bøe 2013: 


29, Ueland 1975). Det vil seia at velarane /k, g, ŋ/  går over til palatalar i ”bøyingsklasser som 
 i norrønt hadde suffikset –i” (Bøe 2013: 29). Heilt konkret viser dette seg i ord som til dømes 
 bakken, veggen og senga, som ved palatalisering vert uttalt [bac͡ çəәn], [vɛɟ͡jəәn] og [sɛɲjɔ]. 


Dette fenomenet er derimot på veg ut i dag (ibid.), og det blir ikkje teke med i regeloversikta 
 nedanfor.   


2.7.3 Vokalfonema 


Vokalfonema ein finn realiserte på jærsk, er i tillegg til dei ni i tabell 4, dei tre diftongane 
 /ɑu/, /ɑɪ/ og /œʏ/. 


Fremre   Midtre  Bakre 


runda 


Runda  Urunda 


Høg  i  y  ʉ  u 


Halvhøg  e  ø  ɔ 


Halvlåg  æ 


Låg  ɑ 


Tabell 4: Vokalfonem i Hå kommune.   


2.7.4 Fonologiske reglar 


Dei fonologiske reglane for jærdialekta er like dei som gjeld for stavangerdialekta. Her er dei 
 difor henta frå Norsk dialektkunnskap (Sandøy 1985: 279) om nettopp stavangerdialekta:  


F1. Kort /e/ blir uttalt [ɛ]: /vet/ [vɛt] „veit‟ 


F2. /e/ i trykklett utlyd blir uttalt [əә]: /flɑ:de/ [flɑ:dəә] 


F3. Fonemet /ɑ/ blir uttalt [a] når det er kort, og når det står i trykklett staving: /blɑnɑ/ 


[blana]. Elles er det uttalt [ɑ]. 


F4. Den trykklette stavinga /en/ blir til /n̩/ etter /t, d, s, n, l/ og etter vokal: /mɔ:d+en/ à 


[mɔ:dn̩], / by:+en/ à [byːn̩]  


F5. /v, ʁ/ blir ustemte, dvs. / f / og [ʁ], etter kort vokal og føre ustemt konsonant: /høʁ̥t/ 


[høʁt], /vɑ:nlikt/ ß /vɑ:nlig+t/ 


   



(23)2.7.5 Morfologi  
 Substantivbøyinga10


Kjønn  Klasse  Døme  Eintal  Fleirtal 


Hankjønn  Sterke  Ubestemt  Bestemt  Ubestemt  Bestemt 


a-klasse hest  -Ø  -en  -a  -ane 


e-klasse gjest  -Ø  -en  -e  -ene 


omlydsklasse 
 fot, son 


-Ø  -en  -e (med 


omlyd i rota) 


-ene (med 
 omlyd i rota) 


Svake  bakke, hane  -e  -n  -a  -ane 


Hokjønn  Sterke  tid, å, geit  -Ø  -å  -e  -ene 


Svake  jente, gate, vise  -a  -å  -e  -ene 


Inkjekjønn  Sterke  tak, bein, hus  -Ø  -e  -Ø  -ɔ 


Svake  merke, teppe  -e  -e  -e  -ɔ el. -ene 


Tabell 5: Substantivbøyinga i Hå kommune.  


Verbbøyinga11  


Klasse  Døme  Infinitiv  Presens  Preteritum  Perfektum 
 partisipp 
 Sterke 


verb 


(Avlydsklasse 
 1-6) 


bera, synga,   -a  -e  -Ø (med 


omlyd) 


-e (med 
 omlyd) 
 Svake 


verb 


1. a-klassen  nekta, kasta  -a/-e  -a  -a 


2. te-klassen  kalla, dansa  -a/-e  -te  -t 


3. de-klassen  ringa, høyra12 -a  -e  -de  -d 


4. ”j-de-
 klassen”13


fylgja, krevja,  -a  -e  -de  -t 


5a. blanda 
 klasse 


lysa, kvila, 
 kjøpa 


-a  -e  -te  -t 


5b. blanda 
 klasse 


dømma, 
 sprenga14.  


-a  -e  -de  -t 


Tabell 6: Verbbøyinga i Hå kommune.  


                                                                                                                                                                        


10 Tabellen er henta frå Bøe 2013: 31.  


11 Tabellen er henta frå Bøe 2013: 32.   


12 Verba som har utlydande trykktung vokal får kort vokal framom alveolarending. 


13 Hjå mange yngre språkbrukarar kunne ein i dag føyd denne klassen til i 3. de-klassen om ein hadde lagt til –t 
som eit alternativ i perfektum partisipp. Altså har mange gått bort frå det palatale segmentet. 



(24)2.7.6 Pronomen- og determinativsystemet 
 Personlege pronomen 


Subjektsform  Objektsform 
 Eintal: 


1. person  æːg  mæːg 


2. person  dʉː  dæːg 


3. person 
 - Maskulinum 


- Femininum 
 - Nøytrum 


han15
 hʉː16
 dæː/deː 


hɑn 


2henɑ17
 dæː/deː 
 Fleirtal: 


1. person  meː  1ɔke 


2. person  1dɔke18 1dɔke 


3. person  dɑi  dɑi 


Tabell 7: Personlege pronomen i Hå kommune.  


Possesivar 


Eintal:  Hankjønn  Hokjønn  Inkjekjønn  Fleirtal 


1. person  min  mi  mit  miːne 


2. person  din  di  dit  2diːne 


3. person  hɑns  2henɑ  sit  2siːne 
 Fleirtal: 


1. person  2ɔka  2ɔka  2ɔka  2ɔka 
 2. person  2dɔka  2dɔka  2dɔka  2dɔka 
 3. person  2dɑɪrɑ  2dɑɪrɑ  2dɑɪrɑ  2dɑɪrɑ 
 Tabell 8: Possessiv i Hå kommune.  


   
    
    
    
    


                                                                                                                                                                        


15 Ofte realisert berre som an i trykklett posisjon. Det same gjeld for objektsforma.  


16 Kan au realiserast med berre /ʉ/, eller /u/. 


17 Ofte realisert som berre na i trykklett posisjon. I trykksterk posisjon kan det ofte verta bytt ut med hʉ.      


18 Tidlegare har dialekta hatt skiljet mellom de i subjektsform og dɔke i objektsform, men i dag er det få 
språkbrukarar som held på dette skiljet. 



(25)
3. Historisk aktualisering 


For å kunna seia noko om kvifor språkbrukarar kan kjenna eit behov for å snakka annleis i 
 enkelte situasjonar, meiner eg det er på sin plass å gå tilbake i historia og sjå korleis det 
 norske språket og synet på bruken av det har utvikla seg. Norsk har gått frå å vera eit godt 
 utbygd skriftspråk under mellomalderen (Jahr 2003: 331) til berre å vera eit talemål under 
 dansketida, før nordmennene igjen utarbeidde sitt eige skriftspråk frå 1800-talet og utover. I 
 dette kapittelet vil eg gje eit kort innblikk i denne historiske utviklinga og korleis den verka 
 inn på ikkje berre det skrivne språket, men au det talte. Framstillinga vil først sjå på forholda 
 under dansketida (3.1), og dinest korleis den språklege utviklinga har gått etter at Noreg fekk 
 si eiga grunnlov i 1814 og vart ein eigen stat i 1905 (3.2). Dialektbølgja på 1970-talet meiner 
 eg au vil vera ei viktig hending å trekka fram i denne samanhengen (3.3). Til slutt vil eg gje 
 eit kort innblikk i korleis språket og dialektane vert omtalte i norske medium i dag (3.4), fordi 
 eg meiner det kan ha ein innverknad på dialektbrukaren si sjølvkjensle når det gjeld eige 
 talemål.    


3.1 Dansketida (1350 – 1814) 


Allereie i 1380 kom Noreg under dansk dominans med felles konge. Talemålet gjennom heile 
 dansketida var norsk (Nesse 2013: 107), men påverknaden frå dansk var likevel stor, særleg 
 på skriftspråket. Reformasjonen og Luther førte på 1500-talet fram eit nytt syn på 


folkespråket (Hyvik 2009: 30). Han meinte det viktigaste var å nå ut til folk flest og 


”framheva bruken av folkespråk som utdanningsmiddel” (ibid.). Tankane som hadde vore 
 gjeldande i tida, var nemleg at dei klassiske språka (tysk, fransk og latin) var kjelda til 


kunnskap og danning, og for det munnlege språket var det slik at eliten kodeveksla19 til desse 
 heilt fram til 1800-talet (ibid. s. 31).  


På slutten av 1700-talet dukka dei nasjonalistiske tankestraumane opp. Tankar om demokrati 
 og folkestyre blei viktige, og tydelege teikn på dette kan ein sjå av revolusjonane i Frankrike 
 og Amerika. Eit anna drag desse tankane bringa med seg, var eit fornya fokus på folkespråket 
 (Hyvik 2009). Viktig innanfor dei nasjonalistiske tankestraumane, var einskap, og før 1700 
 ein gong oppstod truleg tanken om at standardiserte normer låg over dei lokale dialektane 
 (Haugen 1976: 358). Eit teikn på det kan vi finna i Rasch sin danske grammatikk frå 1698. 


Han peikar på at 


                                                                                                                                                                        



(26)om det [lokale talemålet] har havt liden Siirlighed mod det andet [bymålet] at ligne, saa har 
 det dog altid havt stor anseend hos sine egne, som have hadet enhver av sit folk, der har villet 
 tale den siirligste dialect, ti derved er meent, at de have villet tillige foragte sine egne grovere 
 talende. Vidne i denne Sag vil jeg indstævne fra Norge. Der, saa snart nogen bonde (eller 
 særlig bondepiger, hvilket saasnart de have tjent et halvt aar i byen i et kjøken fører de hjem 
 eet heelt fricasseret spraag) begynder at tale bymaal, da avsindes de over ham, som den der vil 
 hovmode seg over dem, hvilket ham derfore bebrejdes saaledis: Højr ka han knodæ, d. e. hør 
 hvor han siger sig til med oord (Henta frå Seip 1956: 243, mine uthevingar og tillegg). 


  


Frå dette sitatet kan ein henta ut fleire viktige poeng. For det fyrste peikar Rasch på at byane 
 har eit talemål som vert høgare akta enn bygdemåla. Dei som flyttar frå bygd til by har såleis 
 ein tendens til å ta til seg dette talemålet. For det andre peikar han på korleis språkendringa 
 blir vurdert når den som har vore i byen, kjem heim att til bygda. Han viser at det blir sett på 
 som hovmod og ei forakt for sine eigne, og at dei som snakkar sirleg, vil bli hata av 


sambygdingane. Viktig er det au å leggja merke den høge statusen (stor anseend) han meiner 
 den lokale dialekta alltid har hatt hjå sine eigne. Det er truleg eit teikn på lojalitet til sin eigen 
 stand. Eit tredje poeng er at Rasch er blant dei første til å skriva ned og forklara omgrepet 
 knot20 (Molde 2007: 29). Han bruker omgrepet om: ”naar en norsch taler dansk”21 (Rasch 
 1957: 15).  


Tidlegare hadde som sagt eliten nytta andre språk i formelle høve, dermed hadde dei ikkje 
 utvikla ein opphøgd sosiolekt på sitt eige språk. Med det nye fokuset på folkespråket eller 
 morsmålet, meldte såleis eit nytt behov seg. For den norske eliten som saman med resten av 
 landet var underlagt Danmark, blei resultatet, som Rasch viser til, at det oppstod eit talemål 
 som ”kan beskrives som norsk uttale av dansk skrift. (…) Når skriftspråket i tillegg ble 
 standardisert og variasjon ble sett på som ’udannet’, var veien kort til at det ble et poeng å 
 snakke standardisert” (Nesse 2013: 122). Eliten gjekk altså frå eit fokus på tospråklegheit til 
 ein tanke om at ulike situasjonar fordra ulike talespråkelege stilartar innanfor morsmålet. Det 
 gjaldt au den norske eliten. For dei var det naturleg å sjå på det å snakka det standardiserte 
 fellesspråket dansk som ein del av å bruka morsmålet.  


Ein annan faktor som hadde innverknad på den talespråklege situasjonen, var framvoksteren 
 av standssamfunnet (Haugen 1976: 93). Den utdanna og priviligerte eliten ser på 


                                                                                                                                                                        


20 Omgrepet vert handsama meir inngåande i 4.2.6.


21 Ein finurleg detalj som er interessant i konteksten av denne oppgåva, er at Rasch budde ein periode på 
Kvalbein som ligg sør i Hå kommune (del av Brusand). Inge Særheim (2011: 119) argumenterer for at skriftene 
til Rasch byggjer på nettopp jærmålet og ikkje Stavangermålet som tidlegare anteke. 



(27)arbeidarklassen sitt språk som mindreverdig, og sidan det er nettopp eliten som har mest makt 
 i samfunnet, har dei  


many advantages in the form of access to education and travel, leisure for the cultivation of 
 speech and the learning of foreign languages. The result will be the development of one or 
 more prestigous forms of speaking, often in dependence on the written language or on foreign 
 models, which mark the élite off from the ’riff-raff” (ibid. s. 54).   


Som vi ser av sitatet nytta altså eliten standardspråket som eit maktmiddel over dei lågare 
 stendene. Grammatikarar gav tips og råd om uttale, og det eksisterte ein ”beste tale” som ein 
 nytta ved særs formelle høve. Denne varieteten var likevel ikkje særleg utstrekt i bruk. Sjølv 
 dei som nytta han, avgrensa varieteten til berre dei mest formelle høva. Først på 1800-talet, då 
 skulesystemet voks fram, blei ein overordna standardvarietet spreidd ut til heile folket (ibid.).  


3.2 Det norske språket vinn fram (1814 - 1960) 


Då Noreg reviderte grunnlova si i 1814, vart det bestemt at skriftspråket i statsstyringa skulle 
 vera norsk (Nesse 2013: 123). På den tida hadde derimot ikkje Noreg eit eige skriftspråk, så 
 det ein meinte var altså at ein skulle skriva dansk (som blei sett på som norsk) for å unngå 
 svensk. Som kjent var Noreg på denne tida inne i ein personalunion med Sverige, men 
 oppnådde mykje sjølvstyre på grunn av hendingane i 1814.   


Under nasjonalromantikken mot midten av 1800-talet begynte ein å sjå etter ei eiga norsk 
 normering av skriftspråket, og to alternativ stod fram. Dei kjenner vi gjennom Ivar Aasen og 
 Knud Knudsen og høvesvis landsmål og riksmål. Skriftspråka vart jamstilte i 1885 (Nesse 
 2013: 153), og i dag har vi framleis dei to målformene nynorsk og bokmål. Jahr (2003: 334) 
 har peika på at dersom  


Knudsen’s solution and view [had] been the only one pursued, the sociolinguistic situation in 
 Norway would – most probably – have turned out to be very much the same as we find today 
 in Sweden and Denmark. Norway would have had a strong and genrally accepted written and 
 spoken standard variety, closely connected with the spoken idiom of the upper and educated 
 classes, whereas the lower classes would have used more or less low-status dialects, which in 
 the course of time would retreat more remote rural areas, leaving larger geographical areas to 
 an expanding standard variety.  


Talemålet var au eit heitt tema på 1800-talet, spesielt i skulen. Skulle elevane få nytta den 
lokale dialekta si, eller var det naudsynt at dei vart opplærde i eit standardtalemål? Før 1850 
hadde lærarane på bygda ikkje hatt noka formell opplæring og nytta dermed sin eigen dialekt i 
undervisninga. Etter 1850 oppretta ein derimot formell utdanning for lærarar, og dei fekk 



(28)såleis kjennskap til standardtalemålet (Nesse 2013: 169). Mange lærarar ynskte at elevane 
 skulle gjera det same, og elevane opplevde stadig å verta retta på om dei ikkje snakka dansk 
 (Torp og Vikør 2003: 265). Denne manglande toleransen var etter alt å dømma ikkje eit 
 nasjonalt mål, og i 1878 vart det bestemt av Stortinget at undervisninga skulle gå føre seg på 


”børnenes eget talsprog” (Nesse 2013: 169). På landsbygda fungerte dette bra, men i byane 
 meinte lærarane at det var riksmålet som var talemålet til borna, og dei blei framleis retta på. 


Som Sandøy (2011: 121) peikar på, blei vedtaket sett som ”a provocation to the cultural and 
 social elite, since their prestigous language varieties were no longer self-evident models”.  


Sjølv om dei dialektale forskjellane no skulle aksepterast i skulen, betyr ikkje det at dei vart 
 aksepterte over alt. Nokre situasjonar kravde framleis bruk av eit standardmål, anten i retning 
 av Aasen sitt landsmål/nynorsk, eller mot Knudsen sitt riksmål/bokmål. Dei familiære 


samkommene og samtaler mellom vener og elevar kunne gjerne gå føre seg på dialekt, men 
 meir formelle språksituasjonar som til dømes undervisning på universiteta, gudstenester og 
 opplesing av nyhende kravde framleis ein standard (Sandøy 2011: jamfør tabell s. 123). 


Dialektbølgja på 1970-talet skulle derimot hjelpa til slik at dialektane stadig utvida sine 
 bruksområde.       


3.3 Dialektbølgja og språkleg toleranse 1970 à


På 1950- og 1960-talet opplevde Noreg ein utdanningseksplosjon, og mange av studentane 
 kom frå rurale strok inn til byane for å studera.  


Denne utviklinga kunne ha ført til ein massiv overgang til normalisert talemål i den yngre 
 generasjonen, slik vi har sett i dei fleste andre land, men det gjekk annleis: Nettopp blant den 
 utflytta ungdommen som tok høgare utdanning, voks det fram ei ’dialektbølgje’ frå slutten av 
 sekstiåra av (Torp og Vikør 2003: 269).  


Studentane ville gjera opprør mot dei tradisjonelle normene om at ein skulle tilpassa talemålet 
 (ibid.)”Færre tok seg bryet med å lære et standardtalemål og holdt i stedet fast ved dialekten 
 sin uansett hvilken situasjon de måtte befinne seg i” (Nesse 2013:197).  


Dialektbølgja blei i stor grad utløyst av kronikken ”Talemålsnormering” skriven av Finn Erik 
 Vinje i Arbeidarbladet i 1973. I kronikken gjev han uttrykk for at skulen bør ta ansvar for å 
 læra opp elevane i eit normaltalemål22. Den auka mobiliteten i samfunnet har nemleg ført til at 
                                                                                                                                                                         


22 Korleis debatten kring normaltalemålet ser ut i dag, vert handsama under 4.2.3, men omgrepet normaltalemål 
er der bytta ut med standardtalemål.  

